
tarvsfelaganum
Kjartani Mohr
til minnis

Tad vardi okkum ikki, at vit und-
an jélum i 2016 skuldu skriva
minningarord um samstarvsfelaga
okkara Kjartan Mohr. Monu og
honum damdu veel at ferdast.
Seinasta arid voéru tey fleiri ferdir
av landinum. T4 id vit lita aftur 4,
so kennist tad sum um, at tad lagadi
seg soleidis, at tey skundadu szer at
hava négvar gbédar og minnisrikar
lgtur og ferdir saman - tey baedi og
bgrnini og tey i naesta settarlidnum.

T4i0 Kjartan kom ur summarfri,
var tad einki, sum bendi 4, at hann
st6d a gattini til sidstu frivaktina.
Hann var veel upplagdur. Greiddi
a sin eydkenda og livandi hatt fra
ti, sum tey hgvdu upplivad, og tad
var eydsynt, at hann hevdi havt og
hevdi tad gott.

Men so vard hann raktur av
herviligari og eirindarleysari sjuku.
24.november orkadi hann ikki meir.
Hann var bara 61 ara gamal, nl
hann fér um synina.

Fréur @ morgni um flgtur tu leikti
sum fljétasti folin;

sottsligin stedgadi leik og feigdini
fagnadi tolin

Habornu ordini hja skaldinum
JH.O. Djurhuus, yrkt i samband
vid deyda Jens Oliver Lisbergs,
lysa & stoérbaran og serstakan hatt
lyndid og livid hja Kjartani Mohr.
Hann var fgddur 24. januar 1955,
sonur karismatisku og fjalgu Onnu
og Poul Mohr { Havn, og vaks upp
saman vid systkjunum Brynhild,
Gunnari og Danjal Paula.

Zttfedrarnir véru skipasmidju-
menn. Kjartan var uppkalladur eftir
abbanum i fadirlegg, Kjartani Mohr,
sum atti Térshavnar skipasmidju.
Hin abbin, Danjal Pauli Jacobsen
& Skala, var sonur Absalon Jacob-
sen, sum var ggtumadur og anari
av skipasmidjuni & Skala. Danjal
Pauli doydi tidliga, og konan, Maria,
giftist upp aftur vid hoyviksbénd-
anum Jégvani Hasgard.

Gamli Kjartan Mohr var merkis-
madur & so mangan hatt. T4 For-
oyingafelagid i Keypmannahavn
gjerdi atferd til Fredensborg 2. juni
1919, nakrar faar manadir eftir at
Jens Oliver Lisberg hevdi snidgivid
Merkid, var tad Kjartan Mohr, sum
var merkismadur, og bar fyrsta
feroyska flaggid um tanid hja
Christiani kongi 10 & Fredensborg
slotti. Onkur vildi vera vid, at ongin
annar tordi at bera merkid!

Omman, Denna Mohr, var ikki
minni merkiskvinna. Anna og Poul

og bgrnini budu négvu tey fyrstu
arini nidri vid skipasmidjuna og
voéru harvid grannar hja teimum
gomlu. Familjukeerur, sum Kjartan
var, so damdi honum vzl at
hyggja inn & gélvid hja ommuni
og abbanum. Hann var tikin ar
leikum sum frasggumadur, og
tad damdi honum at siga fra, ta
id hann segdi ommuni, at i nyggja
farmaceutsattmalanum  hgvdu
menninir na fingid reett til barsils-
farloyvi. T4 svaradi omman, at um
hann sum fyrsti madur i Fgroyum
skuldi hava barsilsfarloyvi, so
skuldi hann ikki longur eita Kjartan
Mohr!

At tad var lagt gott i beinini
heimanifra kom til sjéondar & so
mangan hatt, men tad hevdi verid
ov nbégv at sagt, at tad eisini var
galdandi fyri fotbéltskynstrid hja
Kjartani. Poul fortaldi, at fyrstu
ferd Kjartan skuldi speela dyst fyri
B36, foru hann og brédurin Hggni
oman til papan at leena bilin at
koyra nidan i Gundadal. T4 gamli
Kjartan hoyrdi, at teir véru & veg
nidan i Gundadal at hyggja at Kjart-
ani i dysti, vildi hann sleppa vid. Ta
teir triggir komu & vegllin, var tad
so mikid sjaldsom sjén, at onkrir av
hinum askodarunum spurdu, hvat
teir triggir vildu i Gundadali.

11972 vard Kjartan fproyameist-
ari i unglingadeildini. Hetta var
4 lidi, sum Kjartan atti mest sum
einsamallur. Tad stéd ikki so vael
til vid unglingum i B36 um hetta
mundid, men tad fordadi ikki
Kjartani, sum vid sinum &huga
og evnum at sannfgra fekk fleiri
av bygdardreingjunum, id hann
i Hoydglum gekk i flokki saman
vid, at hjalpa til. Hetta var einasta
ferdin, at B36 vann FM i ti, sum ta
2t unglingadeildin.

Kjartan var tidliga fastur mad-
ur & B36 lidnum. Vit lpgdu skjott
til merkis henda tignarliga og
eleganta midvallaran. Tad er flestu
kunnugt, at Kjartan seinni vard
berandi drivmegi uttanfyri vellin
og i mongum lutum var vid til at
mynda felagid. A leikvgllinum
leerdu vit eisini Kjartan at kenna
sum tann altid sidiligi persénurin
vid ti leetta sinninum, sum eisini
eftir sidsta briksl hevdi leett vid
at umgangast og samskifta vid
moétstgdumenninar. Hetta voéru
eginleikar lagdir nidur i Kjartan fra
barni av, og sum sermerktu hann
gjognum livid.

Apoteksverkid hevur sambond
at i heim, eitt na vid veitarar i

Bretlandi, Tysklandi og Nordur-
londum. Umvegis Kjartan hava
hesir fingid kunnleika um eitt fét-
béltsfelag, sum eitur B36. Ein av
teimum, sum Kjartan hevdi sam-
band vid i Bretlandi, fylgdi veel
vid, hvussu tad gekst B36, og hann
plagdi at senda Kjartani teldu-
post, td B36 hevdi spelt fyri at
vidmerkja urslitid. Betri altj6da
umbodsmann enn Kjartan feer B36
neyvan. Tad var vid sorgblidni, ta
vit hoyrdu Hera Joensen, prest,
siga i gbédu taluni i Vesturkirkjuni,
at nummarid 4 grgvini hja Kjartan
er 3636.

Ivaleyst mundu tad vera tey,
sum roknadu tad at vera so sjalv-
sagt, at Kjartan Mohr fér at lesa
verkfrgdi vid ti fyri eyga, at hann
skuldi lyfta arvin eftir abban og
papan. Soleidis vard tad ikki. Adrir
i naestu eettarlidunum hgvdu hug
til tad, sum hoyrir skipasmidjuni
til. Kjartan fekk hgvi at ganga upp
itad, sum hann var dhugadur i.

Eftir lokid studentsprégv uar
Hoydglum fér Kjartan til Keyp-
mannahavnar at lesa til farma-
ceut. Saman vid honum var Bergur
Poulsen, og badir luku embeetis-
progv fra Danmarks farmaceutiske
Hgjskole. Eftir loknan lestur fekk
Kjartan starv i Apoteksverkinum
11981, og tad vard hansara einasta
arbeidspléass.

Tagd var eftir, at hann var komin
heim aftur, at Kjartan hitti Monu,
sum vaks upp & Argjum. Foreldrini
voru Esplena ar Svinoy og Résing
ur S¢rvagi. Mona og Kjartan giftust
11984, og hon var honum hollasti
vinurin og kletturin, eisini nu t4 id
sjukan leyp so herviliga 4. Tey fingu
bgrnini Poul Réa, Moniku og Elsu
Annu. Nua Kjartan fér, atti hann
abbabgrnini Freiu Emiliu og Monu.
Kjartan var familjumadur burtur
av, og tad var javnan, at hann hevdi
familjuna & munni - i fleiri settarlid.
Reidferdirnar vid papanum og
biltararnar vid abbanum hoyrdu
vit ofta um.

At Kjartan var fjglgavadur baedi
i sinn og skinn sast m.a. aftur i
ti stéra skaranum av familju og
vinum innan itrétt, ténleik, mentan
umframt starvsfelagar, sum hoés-
dagin fyrsta desember véru savnad
at siga honum seinasta farveel.

Kjartan framleiddi heilivag, id
er settur saman av evnum, sum
hvgrt seer ikki altid sampakka
hvgrt vid annad. T4 er neydugt vid
avisum evnum, id kunnu faa ymsu
evnini at renna saman i eina eind,

veri tad seg eitt salvubland ella ein
loysingur. I dagliga livinum hevdi
Kjartan henda eginleika, at faa teir
ymsu partarnar at samstarva og
renna saman i eind. Og vit ivast
ikki i, at tad sama var galdandi
adra stadni, har Kjartan var partur
av felagsskapinum, veri tad seg i
itrotti, tonleiki ella millum reidfolk.

Fimm tey seinastu arini var
Kjartan landsapotekari. Undan ti
var hann leidari fyri framleidsluni
i Apoteksverkinum. Millum tey 14-
1500 félkini, sum fylgdu Kjartani
til gravar, voéru starvsfelagar, sum
hgvdu starvast saman vid honum
¢ll arini.

Kjartan var fakliga veel fyri sum
farmaceutur. Saman vid starvs-
félkunum & framleidsludeildini
legdi hann lunnar undir dagfgring
av hglisvidurskiftum og Gtbanadi,
soleidis at heilivagsframleidslan
i Apoteksverkinum nu lykur gll
krgvini, sum altjéda myndugleikar
seta til framleidslu av heilivagi. Eitt
tad seinasta, sum Kjartan rakk, var
at faa altj6da GMP gbédkenning
fra ES heilivagseftirlitinum. Hetta
eigur Kjartan stgrsta heidurin fyri,
sjalvandi saman vid gdrum dugna-
ligum félkum i Apoteksverkinum.

Tad var bara nakrar faar vikur
undan, at sjukan ték seg upp, at
Kjartan vard valdur i nevndina fyri

danskt framleidslufelag av heilvagi.

Kjartan hevdi négv samstarv
vid samstarvsfelagar i londunum
rundan um okkum. Serliga veel
damdi honum - sum hinum i familj-
uni - at samskifta vid islendingar,
og ta islendingar véru & vitjan ella
tosa vard i telefon vid islending, so
legdi hann seg eftir, at samskiftid
var a islendskum/fgroyskum.

At familjan fylti négv i livinum
var sjon fyri spgn hja okkum,
sum komu inni & skrivstovuni hja
Kjartani. Myndirnar saman vid
Monu og bgrnunum og seinastu
tidina eisini saman vid abbabgrnum
sggdu fra einum manni sum elskadi
familjuna, id kennir meinan svida,
ni deydin so eirindarleyst ték
virkisfisa og gavada mannin,
papan, verpapan, abban, sonin,
beiggjan, starvsfelagan og vinin
fra okkum.

Vid djapastu samkenslu lysa
vit frid yvir merkismannin og
heidursmannin Kjartan Mohr vid
seinna partinum av yrkingini sum
vit lpgdu fyri via:

Leikbrgdur vatta sin harm,
henda varda veittu teir vini;

Hvil heriheimlands mold i mild-
um sélseturs skini.

Starvsfelagar



